ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N - Ա

«ԼԻԵՆ ՔՈՄՓԱՆԻ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ԳՈՐԾԱՐԱՐ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ ԱՅԴ ԾՐԱԳՐԻ ՇՐՋԱՆԱԿՆԵՐՈՒՄ ՍՏԵՂԾՎԱԾ ՆՈՐ ԱՇԽԱՏԱՏԵՂԵՐԻ ԵՎ ԴՐԱՆ ՀԱՎԱՍԱՐԵՑՎԱԾ ՎՃԱՐՆԵՐԻ ՀԱՇՎԱՐԿՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐԻ ՄԱՍԻՆ
Հիմք ընդունելով Հայաստանի Հանրապետության հարկային օրենսգրքի 127-րդ հոդվածի 2-րդ մասը և Հայաստանի Հանրապետության կառավարության 2017 թվականի հոկտեմբերի 5-ի N1235-Ն որոշման պահանջները Հայաստանի Հանրապետության կառավարությունը ո ր ո շ ու մ է.
1. Հավանություն տալ «ԼԻԵՆ ՔՈՄՓԱՆԻ» փակ բաժնետիրական ընկերության (այսուհետ՝ Ընկերություն) կողմից ներկայացված գործարար ծրագրին (այսուհետ՝ Ծրագիր)։
2. Սահմանել որ․ 
2․1  Ծրագրի մեկնարկման և դրան հաջորդող 5 հարկային տարվա շահութահարկի գումարը նվազեցվում է Ծրագրի շրջանակներում ստեղծված նոր աշխատատեղերի մասով՝ համապատասխան տարվա ընթացքում վճարված լրացուցիչ աշխատավարձի և դրան հավասարեցված վճարումների 100 տոկոսի չափով, բայց ոչ ավելի քան համապատասխան հարկային տարվա համար հաշվարկված փաստացի շահութահարկի գումարի 30 տոկոսը։

2․2    Ծրագրի մեկնարկման տարի է համարվում 2021 թվականը։
3. Հայաստանի Հանրապետության էկոնոմիկայի նախարարին ապահովել «ԼԻԵՆ ՔՈՄՓԱՆԻ» փակ բաժնետիրական ընկերության հետ Հայաս​տանի Հանրա​պետության կառավարության 2017 թվականի հոկտեմբերի 5-ի N1235-Ն որոշմամբ հաստատված կարգի ձև 3-ը` գործարար ծրագրի իրականացման և մոնիթորինգի համակարգի մասին համապատասխան պայմանագրի կնքումը:
4. Որոշումն ուժի մեջ է մտնում հրապարակման հաջորդ օրվանից։
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ







      ՆԻԿՈԼ ՓԱՇԻՆՅԱՆ 

ՀԻՄՆԱՎՈՐՈՒՄ

««ԼԻԵՆ ՔՈՄՓԱՆԻ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ԳՈՐԾԱՐԱՐ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ ԱՅԴ ԾՐԱԳՐԻ ՇՐՋԱՆԱԿՆԵՐՈՒՄ ՍՏԵՂԾՎԱԾ ՆՈՐ ԱՇԽԱՏԱՏԵՂԵՐԻ ԵՎ ԴՐԱՆ ՀԱՎԱՍԱՐԵՑՎԱԾ ՎՃԱՐՆԵՐԻ ՀԱՇՎԱՐԿՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ (ԱՅՍՈՒՀԵՏ` ՈՐՈՇՈՒՄ) ԸՆԴՈՒՆՄԱՆ
1. Անհրաժեշտությունը

Սույն որոշման նախագծի մշակումը պայմանավորված է «ԼԻԵՆ ՔՈՄՓԱՆԻ» փակ բաժնետիրական ընկերության կողմից ներկայացված հայտով՝ Հայաստանի Հանրապետության հարկային օրենսգրքի 127-րդ հոդվածի 2-րդ մասի և ՀՀ կառավարության 2017 թվականի հոկտեմբերի 5-ի N1235-Ն որոշման պահանջներին համապատասխան:
2. Ընթացիկ իրավիճակը և խնդիրները

«ԼԻԵՆ ՔՈՄՓԱՆԻ» փակ բաժնետիրական ընկերությունը հիմնադրվել է 2019 թվականին և զբաղվում է էլեկտրահաղորդալարերի և մալուխների արտադրությամբ։ Ծրագրի նպատակն է ՀՀ-ում ստեղծել էլեկտրական մալուխների ժամանակակից օբյեկտ։ Ծրագրի շրջանակներում նախատեսվում է իրականացնել 1․46 մլրդ դրամի կապիտալ ներդրում և մինչև 2026 թվականը ստեղծել 20 նոր աշխատատեղ։
3. Տվյալ բնագավառում իրականացվող քաղաքականությունը

Նոր աշխատետեղերի ստեղծում
4. Կարգավորման նպատակը և բնույթը

Որոշման նպատակն է հավանություն տալ «ԼԻԵՆ ՔՈՄՓԱՆԻ» փակ բաժնետիրական ընկերության ներկայացրած գործարար ծրագրին:

5. Նախագծի մշակման գործընթացում ներգրավված ինստիտուտները և անձինք

Սույն որոշման նախագիծը մշակվել է Հայաստանի Հանրապետության էկոնոմիկայի նախարարության կողմից: 

6. Ակնկալվող արդյունքը

Հավանություն տալ «ԼԻԵՆ ՔՈՄՓԱՆԻ» փակ բաժնետիրական ընկերության կողմից ներկայացված գործարար ծրագրին:
7.  Այլ տեղեկություններ (եթե այդպիսիք առկա են)
        ««ԼԻԵՆ ՔՈՄՓԱՆԻ» փակ բաժնետիրական ընկերության կողմից ներկայացված գործարար ծրագրին հավանություն տալու և այդ ծրագրի շրջանակներում ստեղծված նոր աշխատատեղերի և դրան հավասարեցված վճարների հաշվարկման առանձնահատկությունների մասին» Հայաստանի Հանրապետության կառավարության որոշման նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԷԿՈՆՈՄԻԿԱՅԻ ՆԱԽԱՐԱՐ                                                                                                               
ՎԱՀԱՆ ՔԵՐՈԲՅԱՆ
ԱՄՓՈՓԱԹԵՐԹ

«ԼԻԵՆ ՔՈՄՓԱՆԻ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԳՈՐԾԱՐԱՐ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ ֆինանսների նախարարություն


	04-05-2021թ.

	
	N 01/2-3/6776-2021

	ՀՀ ֆինանսների նախարարությունը քննարկել է «Լիեն Քոմփանի» ՓԲԸ-ի կողմից իրա​​կա​նաց​վող գործա​րար ծրագրի շրջանակներում ստեղծ​​վող նոր աշխատատեղերի մասով հաշ​վարկ​ված լրա​ցու​ցիչ աշխատավարձի և դրան հավա​սա​րեցված վճարումների գումարը շահու​​թահարկի գումա​րից նվազեցնելու նպա​տա​կով ՀՀ վարչապետի աշխա​տա​կազմ ներ​կայա​ց​​ված դիմումի լրամշակված տարբերակը, որի կապակ​ցու​թյամբ կից ներկայացնում ենք ՀՀ կառավարության 2017 թվականի հոկտեմ​բերի 5-ի թիվ 1235-Ն որոշման 1-ին կետով սահմանված կարգի 8-րդ կետով նախատեսված չափո​​​րո​շիչների գնա​հատականները:
	Ընդունվել է ի գիտություն։


	2. ՀՀ պետական եկամուտների կոմիտե


	03-05-2021թ. 

	
	N 01/3-3/26172-2021

	Կազմակերպության գործունեության մասին Ձև N1 «Գործարար ծրագիր» աղյուսակով ներկայացված հակիրճ տեղեկատվության` 

- 7-րդ կետի համաձայն` կազմակերպությունը հիմնադրվել է 2019թ.-ին, գործունեության մեկնարկի ժամկետն է 2021թ. հունիս ամիսը, 

- 8-րդ կետով նախատեսված` «Ծրագրի նպատակը» տողում ներկայացված տեղեկատվությունը թերի է, քանի որ Որոշմամբ սահմանված կարգի «N1 ձևի լրացման ուղեցույց»-ի 1-ին կետի 4-րդ ենթակետի համաձայն` այդ տողում նկարագրվում է ծրագրի նպատակը, որտեղ կատարվում է նշում նաև արդեն իսկ իրականացված և անհրաժեշտ աշխատանքների, ինչպես նաև դրանց ժամկետների մասին,

- 9-րդ կետով նախատեսված` «Մարքեթինգային քաղաքականության նկարագրությունը» տողում լրացուցիչ ներկայացված տեղեկատվությունը մասամբ թերի է, քանի որ  Որոշմամբ սահմանված կարգի «N1 ձևի լրացման ուղեցույց»-ի 1-ին կետի 5-րդ ենթակետի համաձայն` այդ տողում նկարագրված է արդեն իրականացված աշխատանքների և նախատեսվող մարքեթինգային քաղաքականու​թյունը, սակայն նշված չէ անհրաժեշտ ֆինանսական միջոցների մասին տեղեկատվությունը, 

- 2-րդ` «Ներդրումներ» բաժնում ներկայացված տվյալների համաձայն՝ սեփական միջոցների հաշվին ներդրումների վերաբերյալ տեղեկատվություն ներկայացված չէ, իսկ «այլ միջոցներ»-ի հաշվին ներդրումները կազմում են 1.460.000.000 դրամ, որից` շենքերի, շինությունների շինարարության աշխատանքների գծով՝ 266.000.000 դրամ, արտադրական սարքավորումների, հիմնական միջոցների գծով` 1.194.000.000 դրամ:

Հաշվի առնելով վերոգրյալը, ինչպես նաև վերլուծելով կազմակերպության գործունեության մասին Ձև N2 «Տեղեկատվություն ռեզիդենտ շահութահարկ վճարողի տնտեսական գործունեության մասին» աղյուսակով ներկայացված տեղեկատվությունը` հայտնում ենք, որ.

1. «Տնտեսության վրա մուլտիպլիկատիվ ազդեցություն» չափորոշիչի գնահատման համար հիմք է ընդունվել ոլորտային առանձնահատկությունը (այլ էլեկտրահաղորդալարերի և մալուխների արտադրություն, ինչպես նաև կազմակերպության կողմից ներկայացված մարքեթինգային քաղաքականության համաձայն ներքին շուկայում հիմնական սպառողներին՝ ՀԷՑ, ԲԷՑ, Երևանի ՋԷԿ, արտաքին շուկայում՝ ռուսական «Տ-Կաբել» ՍՊԸ-ն):

2. «Զբաղվածության ընդլայնում և ոլորտի միջին աշխատավարձի չափը» չափորոշիչի գնահատման առումով հարկ է նկատի ունենալ, որ կազմակերպության կողմից ներկայացված տեղեկատվության համաձայն.

- 2019թ.-ի աշխատողների միջին տարեկան քանակը կազմել է 4 հոգի, միջին տարեկան աշխատավարձը՝ 188 հազ. դրամ, եկամտային հարկը՝ 397 հազ. դրամ, 

 - 2020թ.-ի աշխատողների միջին տարեկան քանակը կազմել է 6 հոգի, միջին տարեկան աշխատավարձը՝ 765 հազ. դրամ, եկամտային հարկը՝ 2.115 հազ. դրամ,

- 2021թ.-ի ընթացքում նախատեսվում է աշխատողների միջին տարեկան թվաքանակը ավելացնել մինչև 30 հոգի (2020թ.-ի 6 աշխատողի համեմատ), միջին տարեկան աշխատավարձը` 2.505 հազ. դրամ (2020թ.-ի 765 հազ. դրամի  համեմատ), եկամտային հարկը՝ 19.161 հազ. դրամ (2020թ.-ի 2.115 հազ. դրամի համեմատ), 

- 2022թ.-ի ընթացքում նախատեսվում է աշխատողների միջին տարեկան թվաքանակը ավելացնել մինչև 35 հոգի (2021թ.-ի համեմատ աճ՝ 14.3%-ով), միջին տարեկան աշխատավարձը` 2.827 հազ. դրամ (2021թ.-ի համեմատ աճ՝ 11.4%-ով), եկամտային հարկը՝ 24.240 հազ. դրամ (2021թ.-ի համեմատ աճ՝ 21%-ով), 

- 2023թ.-ի ընթացքում նախատեսվում է աշխատողների միջին տարեկան թվաքանակը բարձրացնել մինչև 37 հոգի (2022թ.-ի համեմատ աճ՝ 5.4%-ով), միջին տարեկան աշխատավարձը մնում է նույնը՝ 2.827 հազ. դրամ (այսինքն՝ 2022թ.-ի համեմատ միջին տարեկան աշխատավարձի ավելացում չի սպասվում), սակայն եկամտային հարկը՝ 24.579 հազ. դրամ (2022թ.-ի համեմատ աճ՝ 1.4%-ով), 

- 2024թ.-ի ընթացքում նախատեսվում է աշխատողների միջին տարեկան թվաքանակը բարձրացնել մինչև 40 հոգի (2023թ.-ի համեմատ աճ՝ 7.5-ով), միջին տարեկան աշխատավարձը` 3.310 հազ. դրամ (2023թ.-ի համեմատ աճ՝ 14.6%-ով), եկամտային հարկ՝ 31.115 հազ. դրամ (2023թ.-ի համեմատ աճ՝ 21%-ով),

- 2025թ.-ի ընթացքում նախատեսվում է աշխատողների միջին տարեկան թվաքանակը ավելացնել մինչև 42 հոգի (2024թ.-ի համեմատ աճ՝ 4.8%-ով), միջին տարեկան աշխատավարձը մնում է նույնը՝ 3.310 հազ. դրամ (այսինքն՝ 2024թ.-ի համեմատ միջին տարեկան աշխատավարձի ավելացում չի սպասվում), սակայն եկամտային հարկը՝ 32.670 հազ. դրամ (2024թ.-ի համեմատ աճ՝ 4.8%-ով), 

- 2026թ.-ի ընթացքում նախատեսվում է աշխատողների միջին տարեկան թվաքանակը ավելացնել մինչև 50 հոգի (2025թ.-ի համեմատ աճ՝ 16%-ով), միջին տարեկան աշխատավարձը մնում է նույնը՝ 3.310 հազ. դրամ (այսինքն՝ 2025թ.-ի համեմատ միջին տարեկան աշխատավարձի ավելացում չի սպասվում), սակայն եկամտային հարկը՝ 38.893 հազ. դրամ (2025թ.-ի համեմատ աճ՝ 16%-ով): 

Վերլուծելով վերոգրյալ ցուցանիշները հանգում ենք այն եզրակացության, որ 2020-2021թթ. ընթացքում սպասվում է նոր աշխատատեղերի ստեղծում (ընդ որում՝ ծրագիրը մեկնարկվելու է 2021թ. հուլիսից), իսկ 2021-2026թթ. ընթացքում նոր աշխատատեղերի էական ստեղծում չի նախատեսվում և իրացման (ներառյալ արտահանումը) ծավալների սպասվող աճը պայմանավորված է ոչ թե նոր աշխատատեղերի ստեղծմամբ (ինչը ընկած է ՀՀ հարկային օրենսգրքի 127-րդ հոդվածի 1-ին մասով նախատեսված արտոնության հիմքում), այլ պայմանավորված է տեխնիկական վերազինման հանգամանքով:

3. «Նորարարություն և աշխատանքի արտադրողականության բարձրացում» չափորոշիչի գնահատման առումով հարկ է նկատի ունենալ, որ.

- 2019-2020թթ. տարիների համար տվյալներ կազմակերպության կողմից ներկայացված չեն,

- 2021թ. ընթացքում արտադրողականությունը գնահատված է 900 000 հազ. դրամ, այն պայմաններում, երբ 2021թ.-ի ընթացքում պլանավորվում է արտադրել 669.732 հազ. դրամի արտադրանք, իսկ աշխատողների միջին տարեկան թվաքանակը` 30 հոգի,

- 2022թ. ընթացքում արտադրողականությունը գնահատված է 1.100.000 հազ. դրամ (2021թ.-ի համեմատ աճ՝ 18.2%-ով), պլանավորվում է արտադրել 803.678 հազ. դրամի արտադրանք, իսկ աշխատողների միջին տարեկան թվաքանակը` 35 հոգի,

- 2023թ. ընթացքում արտադրողականությունը գնահատված է 1.300.000 հազ. դրամ (2022թ.-ի համեմատ աճ՝ 15.4%-ով), այն պայմաններում, երբ 2023թ.-ի ընթացքում պլանավորվում է արտադրել 937.624 հազ. դրամի արտադրանք, իսկ աշխատողների միջին տարեկան թվաքանակը` 37 հոգի,

- 2024թ. ընթացքում արտադրողականությունը գնահատված է 1.747.156 հազ. դրամ (2023թ. համեմատ աճ՝ 25.6%-ով), այն պայմաններում, երբ 2024թ.-ի ընթացքում պլանավորվում է արտադրել 1.071.571 հազ. դրամի արտադրանք, իսկ աշխատողների միջին տարեկան թվաքանակը` 40 հոգի,

- 2025թ. ընթացքում արտադրողականությունը գնահատվում է նույն չափով՝ 1.747.156 հազ. դրամ (արտադրողականության աճ չի սպասվում), սակայն նույն արտադրողականության պայմաններում պլանավորվում է արտադրել 1.205.517 հազ. դրամի արտադրանք, իսկ աշխատողների միջին տարեկան թվաքանակը` 42 հոգի: Ենթադրվում է, որ աշխատողների միջին տարեկան թվաքանակի գրեթե նույն մակարդակի, ինչպես նաև արտադրողականության միևնույն մակարդակի պահպանման պայմաններում արտադրանքի աճ` 1.071.571 հազ. դրամից մինչև 1.205.517 հազ. դրամ, 

- 2026թ. ընթացքում արտադրողականությունը գնահատված է 1.921.872 հազ. դրամ (2025թ.-ի համեմատ աճ՝ 9%-ով), պլանավորվում է արտադրել 1.339.463 հազ. դրամի արտադրանք, իսկ աշխատողների միջին տարեկան թվաքանակը` 50 հոգի:

 Վերլուծելով ցուցանիշները հանգում ենք այն եզրակացության, որ արտադրողականության ցուցանիշների աճի տեմպերը պայմանավորված չեն նոր աշխատատեղերի ստեղծմամբ, այլ  պայմանավորված է տեխնիկական վերազինման հանգամանքով:

4. «Արտահանման ուղղվածություն» չափորոշիչի գնահատման առումով հիմք է ընդունվել՝

ա) այն հանգամանքը, որ ընկերության կողմից`

- 2019-2020թթ. տարիների համար տվյալներ ներկայացված չեն,

- 2021թ. ընթացքում նախատեսվում է իրացում 247.680 հազ. դրամ, իսկ արտահանում՝ 625.898 հազ. դրամ,

- 2022թ. ընթացքում նախատեսվում է իրացում 297.216 հազ. դրամ (2021թ.-ի համեմատ աճ՝ 16.7%-ով), իսկ արտահանում՝ 751.077 հազ. դրամ (2021թ.-ի համեմատ աճ՝ 16.7%-ով),

- 2023թ. ընթացքում նախատեսվում է իրացում 346.752 հազ. դրամ (2022թ.-ի համեմատ աճ՝ 14.3%-ով), իսկ արտահանում՝ 876.257 հազ. դրամ (2022թ.-ի համեմատ աճ՝ 14.3%-ով),

- 2024թ. ընթացքում նախատեսվում է իրացում 396.288 հազ. դրամ (2023թ.-ի համեմատ աճ՝ 12.5%-ով), իսկ արտահանում՝ 1.001.436 հազ. դրամ դրամ (2023թ.-ի համեմատ աճ՝ 12.5%-ով),

- 2025թ. ընթացքում նախատեսվում է իրացում 445.824 հազ. դրամ (2024թ.-ի համեմատ աճ՝ 11.2%-ով), իսկ արտահանում՝ 1.126.616 հազ. դրամ (2024թ.-ի համեմատ աճ՝ 11.2%-ով),,

- 2026թ. ընթացքում նախատեսվում է իրացում 495.360 հազ. դրամ (2025թ.-ի համեմատ աճ՝ 10%-ով), իսկ արտահանում՝ 1.251.796 հազ. դրամ (2025թ.-ի համեմատ աճ՝ 10%-ով),

բ) արտահանման միակ երկիրն է ՌԴ-ն, ռուսական «Տ-Կաբել» ՍՊԸ-ի հետ ամրագրվել է նրա կողմից գնման պարտավորություն:

5. «Պատշաճ մարքեթինգային քաղաքականություն» չափորոշիչի գնահատման առումով նկատի է առնվել, որ ընկերության կողմից ներկայացված տվյալները մասամբ թերի են (բացակայում է արդեն իրականացված և նախատեսվող մարքեթինգային քաղաքականության իրականացման համար անհրաժեշտ ֆինանսական միջոցների վերաբերյալ տեղեկատվությունը): Ըստ ներկայացված մարքեթինգային քաղաքականության` ալյումինի ջարդոնի շուկայում գները խիստ անկայուն են և կարող են թռիչքաձև տատանվել շատ կարճ ժամանակաշրջանում՝ արձագանքելով բորսայում մետաղի ջարդոնի գնի տատանումներին: Եղել են դեպքեր, երբ մեկ օրվա ընթացքում ալյումինի և մյուս գունավոր մետաղների գները փոփոխվել են 3 անգամ:  Անգամ հումքի միջազգային գնային անկայուն տատանումներին, ընկերության մրցակցային առավելություններից մեկն հանդիսանում է այն, որ անկախ այդ ամենից, կազմակերպությունը մրցունակ է լինելու ՀՀ շուկայում՝ իր արտադրանքի բարձր որակի, նոր աշխատատեղերի առաջացման, ինչպես նաև բարձր որակավորում ունեցող տեխնիկական անձնակազմի հաշվին:

6. «Համաֆինանսավորման առկայություն (սեփականատիրոջ մասնակցությունը նախագծին` 50 և ավելի տոկոսով)» չափորոշիչի գնահատման առումով հիմք է ընդունվել այն հանգամանքը, որ ըստ ներկայացված ծրագրի` ներդրումների ընդհանուր ծավալի մեջ սեփական ներդրումները, ըստ էության, կազմում են 0% (գործարար ծրագրի «Ներդրումներ» բաժնում ներկայացված տվյալներում սեփական միջոցների հաշվին ներդրումների վերաբերյալ տեղեկատվություն ներկայացված չէ), իսկ «այլ միջոցներ»-ի հաշվին ներդրումները կազմում են 1.460.000.000 դրամ, որից` շենքերի, շինությունների շինարարության աշպատանքների գծով՝ 266.000.000 դրամ, արտադրական սարքավորումների, հիմնական միջոցների գծով` 1.194.000.000 դրամ:

Ելնելով վերոգրյալից` ստորև ներկայացնում ենք «Լիեն Քոմփանի» ՓԲԸ-ի կողմից ներկայացված գործարար ծրագրի ՀՀ կառավարության 05.10.2017թ. N1235-Ն որոշմամբ սահմանված կարգի 8-րդ կետով սահմանված չափորոշիչների գնահատականները:
	Ընդունվել է ի գիտություն։ 




	ՏԵՂԵԿԱՆՔ
ՀՀ կառավարության 2017 թվականի հոկտեմբերի 5-ի N1235-Ն որոշման պահանջներին համաձայն ծրագրի գնահատականները և ՀՀ էկոնոմիկայի նախարարության կողմից ամփոփված միջին արդյունք

	«ԼԻԵՆ ՔՈՄՓԱՆԻ» ՍՊԸ

	Գնահատման չափորոշիչներ
	ՀՀ էկոնոմիկայի նախարարություն
	ՀՀ ֆինանսների նախարարություն
	ՀՀ ԿԱ պետական եկամուտների կոմիտե 
	Ամփոփված արդյունք

	Տնտեսության վրա մուլտիպլիկատիվ ազդեցություն (7)
	3
	3
	4
	3.3

	Զբաղվածության ընդլայնում և ոլորտի միջին աշխատավարձի չափը (10)
	6
	8
	4
	6.0

	Նորարարություն և աշխատանքի արտադրողականության բարձրացում (10)
	6
	8
	6
	6.7

	Արտահանման ուղղվածություն (10)
	7
	7
	7
	7.0

	Պատշաճ մարքեթինգային քաղաքականություն (6)
	3
	0
	4
	2.3

	Համաֆինանսավորման առկայություն (սեփականատիրոջ մասնակցու​թյունը նախագծին` 50 և ավելի տոկոսով) (5)
	1
	0
	1
	0.7

	Ընդամենը
	26
	26
	26
	26.0


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԷԿՈՆՈՄԻԿԱՅԻ ՆԱԽԱՐԱՐ                                                                                                                            ՎԱՀԱՆ ՔԵՐՈԲՅԱՆ

